
Telinga kanan saya, yang telah pekak selama lebih
daripada sepuluh tahun, kini dapat mendengar semula

Eang-jae Lee | Perempuan, 80 tahun, Dongjak-gu, Seoul

Selama lebih daripada sepuluh tahun,
saya tidak dapat mendengar dengan
telinga kanan saya tanpa sebab yang
jelas. Setiap kali seseorang bercakap
kepada saya dari sebelah kanan, saya
sama sekali tidak dapat memahami
mereka. Apabila menerima doa, saya
terpaksa meminta pastor untuk berdoa
ke arah telinga kiri saya, yang masih

berfungsi. Itulah cara saya hidup selama
bertahun-tahun, bergantung hanya pada
satu telinga. Kemudian, dari 3 hingga
5 Ogos, saya menghadiri Retret Musim
Panas Manmin di Wonju, Gangwon-do.
Semasa perjumpaan penyembuhan ilahi,
saya menerima doa untuk orang sakit
daripada Pastor Soojin Lee.

Pemberi kesaksian yang telah
mendapat kesembuhan naik ke pentas
satu demi satu, dan pengerusi sedang
menjalankan temu bual. Pada masa
itulah sesuatu yang ajaib berlaku.
Biasanya, saya tidak dapat mendengar
bunyi yang datang dari pembesar suara
melalui telinga kanan saya, tetapi tiba-
tiba, suara pengerusi mula masuk
melalui telinga kanan saya. Selepas lebih
daripada sepuluh tahun dalam senyap
mutlak, bunyi akhirnya sampai melalui
telinga kanan saya. Haleluyah!

Saya sangat terkejut dan bersyukur
kerana saya dapat mendengar semula
melalui telinga kanan saya selepas
bertahun-tahun. Saya berasa terharu
sehingga menangis. Saya naik ke
pentas dan memuliakan Tuhan melalui
kesaksian saya. Kini, saya bukan sahaja
dapat memahami orang apabila mereka
bercakap ke telinga kanan saya malah
saya juga dapat membuat panggilan
telefon dengannya.

Rahmat itu tidak berhenti setakat itu.
Saya pernah menderita sakit belakang,
tetapi selepas menerima doa Pastor
Soojin Lee untuk orang sakit semasa
Ibadat Pagi Ahad pada 9 Ogos, sakit
belakang saya hilang sepenuhnya. Saya
memberikan segala kesyukuran dan
kemuliaan kepada Tuhan Bapa yang
menyembuhkan pendengaran dan sakit
belakang saya.

Anak saya sembuh daripada
kesukaran bernafas yang disebabkan
oleh tali pusat yang melilit leher

Ina Feldmane

Beberapa tahun lalu, saya dan suami
meninggalkan tanah air kami, Latvia,
dan berpindah ke Jerman untuk mencari
peluang pekerjaan yang lebih baik.
Walaupun kilang minuman tempat suami
saya bekerja menawarkan keadaan kerja
dan pendapatan yang baik, dia terpaksa
bekerja pada hari Ahad, menyukarkannya
untuk menguduskan Hari Tuhan. Oleh
sebab sangat ingin beribadat bersama
anggota di Gereja Manmin Pekak Latvia,
akhirnya kami meninggalkan gaji tinggi
dan pekerjaan yang stabil, kembali ke
Latvia pada April 2025. Dengan suami saya
yang bekerja sebagai pemandu teksi, kami
hidup bahagia.

Tidak lama kemudian, saya mengandung
anak lelaki kami, Mateo. Percaya bahawa
Tuhan melindungi dengan kuasa-Nya
apabila kita hidup menurut Firman-Nya,
kami bersiap untuk kelahiran semasa
kehamilan saya dengan menguduskan
Hari Tuhan dan menghadiri ibadat serta
Perjumpaan Doa Daniel.

Semasa perjumpaan penyembuhan ilahi
pada 29 Mei, saya dan suami hadir dengan
pemikiran, "Marilah kita menerima doa
sekarang dan bersiap dengan baik untuk
kelahiran anak!" Apabila Pastor Soojin Lee
berdoa, suami saya meletakkan tangannya
pada perut saya untuk kelahiran normal
dan lancar bagi anak kami yang akan lahir.
Pada masa itu, kami tidak tahu peristiwa
yang akan berlaku selepas kelahiran.

Pada 11 Jun, Mateo lahir. Walau
bagaimanapun, tali pusat melilit leher Mateo,

dan wajahnya menjadi biru—walaupun
tidak ada tanda-tanda masalah sehingga
saat kelahiran. Oleh sebab dia tidak dapat
bernafas dengan betul, pasukan perubatan
segera memulakan prosedur kecemasan.
Oleh sebab mereka tidak dapat menentukan
berapa lama tali pusat melilit leher Mateo,
mereka memberikan penjelasan kepada
kami, "Kebarangkalian untuk hidup bagi
bayi yang dilahirkan dalam keadaan ini
sangat rendah.’

Walaupun kami melihat anak yang
baru lahir kami dalam keadaan kritikal

Menunjukan sianosis akibat hipoksia
yang disebabkan oleh tali pusat

yang melilit leher

Berkongsi kesaksian pada 3 Ogos

Imbas kod QR untuk menonton Siri Doa menerusi saluran YouTube Soojin Ministry.

Perempuan, 27 tahun, Riga, Latvia

sedemikian, kami tidak pernah kehilangan
iman kami bahawa Tuhan akan melindungi
Mateo. Semasa saya dan suami berdoa
dengan tekun, kakitangan perubatan dengan
cepat menjalankan langkah kecemasan
dan segera melepaskan tali pusat. Tidak
lama kemudian, pernafasan Mateo kembali
normal, dan kesihatannya mulai pulih.

Merenung kembali, kami percaya bahawa
doa yang kami terima daripada Pastor
Soojin Lee melindungi anak kami pada saat
yang berbahaya itu. Mengalami peristiwa
ini membuat kami menyedari kepentingan
doa jauh dalam hati kami. Pada masa
lalu, kami berulang kali berbolak-balik
antara dipenuhi oleh Roh dan kehilangan
kepenuhan itu, tetapi selepas mengalami
kelahiran Mateo, kehidupan iman kami
berubah sepenuhnya. Melihat perubahan
kami, orang di sekeliling kami juga
menyatakan kehairanan mereka dengan
berkata, "Bagaimana mungkin orang
berubah sebanyak ini?"

Selepas dua bulan, dengan Mateo
membesar sihat dan kuat, kami dapat
menghadiri Retret Musim Panas Manmin
dari 3 hingga 5 Ogos. Bayi itu tidur dengan
tenang tanpa meragam semasa setiap
ibadat dan perjumpaan, dan melalui hal
itu, kami dapat merasakan bahawa Tuhan
bersama kami. Saya memberikan segala
kesyukuran dan kemuliaan kepada Tuhan
Bapa yang melindungi Mateo di tengah-
tengah krisis yang mengancam nyawa dan
membolehkannya membesar dengan sihat
dan kuat.

“Marilah Kita Berdoa Bersama-sama untuk Kedamaian”

Tuhan Bapa kami yang penuh kasih, kami datang di hadapan-Mu pada masa ini untuk
mencari kedamaian. Jika terdapat luka atau dendam dalam hubungan kami dengan orang
yang kami temui, bantulah kami untuk memahami dan melayani terlebih dahulu bukannya
membuat tuntutan, dan biarlah mulut kami penuh dengan rahmat dan bukannya dipenuhi
oleh kejengkelan dan keluhan.
Semoga kami mencapai kasih Yesus, yang berdoa bahkan untuk musuh-musuh-Nya di kayu
salib. Oleh itu, daripada meminta orang lain berubah, kami dapat menjadi yang
pertama menghulurkan kebaikan dan mencari kedamaian. Kami berdoa dalam
nama Tuhan Yesus Kristus. Amin.

Dua kepatahan pada tulang selangka
sembuh dengan cepat selepas bertaubat

Kiyoko Tsuzuku

Pada 18 Julai tahun ini, semasa
menunggang basikal untuk membeli bahan-
bahan untuk menyediakan hidangan, saya
berlanggar dengan kuat dengan basikal lain
yang melanggar lampu merah lalu terjatuh
ke tanah. Kesakitan yang teruk serta-merta
terasa pada leher kanan dan dada atas saya,
dan saya bahkan tidak dapat mengangkat
lengan kanan saya. Keesokan harinya,
kesakitan bertambah teruk, menyukarkan
saya bahkan untuk berbaring. Tidak
dapat menggerakkan badan dengan betul,
akhirnya saya tidak dapat pergi ke gereja
lalu menghadiri ibadat dalam talian.

Pada 21 Julai, tiga hari selepas kemalangan,
keputusan sinar-X menunjukkan bahawa
tulang selangka kanan saya patah pada
dua tempat dan tulang rusuk saya juga
mengalami impak yang teruk. Doktor yang
merawat berkata bahawa hal ini akan
mengambil masa sekurang-kurangnya dua
bulan atau lebih untuk kembali kepada
kehidupan harian yang normal. Pada masa
itu, daripada berfikir, "Mengapa Tuhan tidak
melindungi saya?" saya merenung kembali
diri saya.

Sebelum mengenal Gereja Pusat Manmin,
sebagai seorang Kristian, saya bertanya
kepada pelbagai pastor di Jepun tentang
petikan yang sukar dalam Alkitab, tetapi
saya tidak mendapat jawapan yang jelas.
Kemudian, pada usia 63 tahun, saya
mendengar tentang Gereja Pusat Manmin
melalui Pastor Kato dari Gereja Manmin
Beppu, seorang kenalan saya, lalu saya
mengaku dengan air mata, "Inilah Firman
yang saya cari.’ Sejak itu, saya menjalani
kehidupan iman saya dengan menghadiri
ibadat dan Perjumpaan Doa Daniel, dan
saya kini berkhidmat sebagai presiden

Misi Wanita dan menyanyi dalam koir dan
Pasukan Pujian Hannah.

Semasa saya melalui pengalaman ini, saya
teringat betapa sombongnya saya walaupun
mendakwa bahawa saya melayani dengan
setia, bagaimana saya memandang rendah
kepada orang lain, dan bagaimana saya
mengeluh dengan mulut saya, jadi saya
bertaubat dengan air mata. Terutamanya
semasa menyanyikan rangkap keempat
lagu pujian 405, "Apabila kita berada di sana
sepuluh ribu tahun, bersinar terang seperti
matahari, kita tidak kurang hari untuk
menyanyikan pujian Tuhan daripada ketika
kita mula-mula bermula," saya merenung
dengan mendalam sama ada saya, pada usia
yang begitu dekat dengan syurga, benar-
benar bersedia untuk pergi ke syurga.

Selama beberapa hari, saya bertaubat dan
berdoa sehingga lewat malam, dan setiap
kali saya tidak dapat tidur pada waktu
malam kerana kesakitan, saya dengan tekun
menerima doa Pastor Soojin Lee untuk orang
sakit. Selepas itu, saya bahkan bertaubat
dengan air mata pada setiap hari, menghadiri
Perjumpaan Doa Daniel Khas, dan dengan
tekun menerima doa rakaman Pastor Soojin
Lee pada akhir perjumpaan doa.

Apabila saya menjalani pemeriksaan
sinar-X lagi seminggu kemudian, pada
28 Julai, doktor yang merawat kagum,

Lebam yang disebabkan oleh pendarahan

daripada tulang selangka yang patah kelihatan

Perempuan, 85 tahun, Tokyo, Jepun

mengatakan bahawa tulang itu bercantum
jauh lebih cepat daripada yang dijangka.
Selepas kemalangan itu, kesakitan sangat
teruk sehingga saya tidak dapat mengangkat
lengan kanan saya ke atas atau tidur pada
waktu malam. Namun begitu, saya pulih
dengan cepat, dan pada awal Ogos, saya
bahkan dapat menghadiri Retret Musim
Panas Manmin yang saya idamkan. Dalam
retret itu, saya lebih bersyukur dan gembira
dapat bertemu Pastor Soojin Lee secara
peribadi, menerima doa beliau, dan memuji
serta menyembah Tuhan bersama anggota
Manmin yang lain.

Selepas kembali ke Jepun, saya menerima
pemeriksaan sinar-X ketiga pada 7 Ogos.
Doktor yang merawat memberitahu saya
bahawa tulang itu bercantum dengan baik
dan pulih dengan lancar. Kini saya telah
sembuh sepenuhnya. Haleluyah! Melalui
pengalaman ini, saya mempunyai masa
yang berharga bukan sahaja untuk pulih
secara fizikal tetapi juga untuk merenung
hati saya dengan mendalam dan bertaubat.
Saya mempersembahkan segala kesyukuran
dan kemuliaan kepada Tuhan Bapa yang
membimbing saya untuk pulih dengan cepat
walaupun daripada kecederaan besar supaya
saya dapat menghadiri Retret Musim Panas
yang saya idamkan dan mengalami rahmat-
Nya.

‘Hanya Alkitab’ oleh Pastor Soojin Lee

disiarkan melalui YouTube dalam pelbagai bahasa
Ia menyampaikan surat kasih Tuhan yang tersembunyi dalam Kitab Suci

dan kasih Tuhan yang melimpah-limpah

* https://www.youtube.com/@SoojinLeeMinistry

Dialih suara dalam 6 bahasa (Inggeris, Cina, Jepun, Sepanyol, Rusia,

dan Perancis) dan disarikatakan dalam 13 bahasa (Korea, Inggeris, Cina, Jepun, Sepanyol,
Rusia, Perancis, Urdu, Hindi, Swahili, Tamil, Romania, dan Ibrani).

»x Anda dapat menonton ‘Hanya Alkitab’ hanya dengan mengimbas kod QR.

Matius 11:12 menyatakan, "Sejak
kedatangan Yohanes Pembaptis hinggalah
ke hari ini, kerajaan syurga telah diserang
oleh orang yang ingin menguasainya melalui
kekerasan dan keganasan, dan orang yang
ganas berusaha menguasainya dengan
kekerasan." Kerajaan syurga ialah alam
Tuhan, yang merupakan cahaya; domain
cahaya di mana Iblis dan Syaitan tidak dapat
menghampiri. Oleh itu, bagaimana mungkin
seseorang berani menceroboh kerajaan
syurga, dan apakah maksud menguasainya
dengan kekerasan?

Ayat ini menjelaskan proses di mana
anak-anak Tuhan yang diselamatkan
masuk ke dalam kerajaan syurga melalui
iman dan mencapai iman yang sempurna.
Sesiapa yang percaya kepada Yesus Kristus
dapat diselamatkan dan pergi ke syurga,
tetapi Iblis dan Syaitan sentiasa mencari
peluang untuk menghalang orang daripada
mempercayai Injil, dan untuk menggoda
orang yang telah menerima Tuhan Yesus
supaya melakukan dosa. Oleh sebab kita
mesti berperang melawan Iblis dan Syaitan
serta mengalahkan mereka untuk menuntut
kerajaan syurga, maka dikatakan bahawa
orang yang menggunakan kekerasan
menguasainya.

1. Sejak kedatangan Yohanes Pembaptis
hinggalah ke hari ini

Apabila kita berdiri melawan roh-roh jahat
dan mengalahkan mereka dengan iman, kita
dapat memiliki dan masuk ke tempat yang
lebih baik di syurga. Yohanes Pembaptis
diberikan misi untuk menyediakan jalan
dan memberikan kesaksian tentang Yesus
supaya Dia dapat melaksanakan pekerjaan-
Nya sebagai Penyelamat. Oleh itu, "sejak
kedatangan Yohanes Pembaptis hinggalah
ke hari ini " akhirnya menandakan era Yesus
Kristus dan era Perjanjian Baru, di mana

Mengapakah Kerajaan Syurga
Mengalami Keganasan? (1)

"Sejak kedatangan Yohanes
Pembaptis hinggalah ke hari
ini, kerajaan syurga telah
diserang oleh orang yang
ingin menguasainya melalui
kekerasan dan keganasan, dan
orang yang ganas berusaha
menguasainya dengan
kekerasan." (Matius 11:12)

keselamatan diterima melalui iman.

Pada zaman Perjanjian Lama, orang
menerima keselamatan melalui pekerjaan
Hukum Taurat. Jika mereka berdosa
kerana gagal mematuhi Hukum Taurat,
mereka terpaksa mempersembahkan
korban binatang untuk pendamaian.
Sebaliknya, era Perjanjian Baru ialah era
Roh Kudus dan rahmat; melalui kepercayaan
kepada Tuhan Yesus, dosa diampuni dan
keselamatan diterima melalui jasa darah-
Nya yang berharga dan kuasa Roh Kudus.
Walau bagaimanapun, adalah salah untuk
salah faham tentang hal ini dan berfikir
bahawa selagi seseorang mengaku "Saya
percaya' dengan mulut mereka, mereka akan
diselamatkan walaupun mereka melakukan
dosa. Hal ini kerana walaupun dalam
Perjanjian Lama seseorang tidak dihukum
melainkan mereka melakukan perbuatan
berdosa walaupun kejahatan kekal dalam
hati mereka sebaliknya dalam Perjanjian
Baru, menyimpan kejahatan dalam hati
seseorang sendiri sudah merupakan dosa.

Galatia 5:19-21 menyatakan, "Kelakuan
tabii manusia adalah nyata; perbuatan cabul,
kecemaran dan kelucahan; menyembah
berhala dan sihir... orang yang mengamalkan
perkara-perkara demikian tidak akan

mewarisi kerajaan Allah." Jika seseorang
memiliki iman yang menyelamatkan,
mereka secara semula jadi tidak boleh
melakukan perbuatan dosa; lebih-lebih lagi
menyingkirkan kejahatan bahkan dalam
hati seseorang merupakan kehendak Tuhan
untuk kita.

Adakah hal ini bermaksud bahawa lebih
sukar untuk menerima keselamatan dalam
era Perjanjian Baru? Tidak, tidak demikian.
Dalam Perjanjian Lama, orang terpaksa
mematuhi Hukum Taurat dengan kehendak
dan usaha mereka sendiri, manakala dalam
Perjanjian Baru, kita dapat menyingkirkan
dosa melalui kuasa Roh Kudus. Seperti
yang dinyatakan dalam Roma 10:10,
"kerana dengan hatimu kamu beriman dan
diperbenar, dan dengan mulutmu kamu
mengaku lalu diselamatkan,’ orang yang
mempunyai iman dalam teras hati mereka
pasti akan mematuhi dan mempraktikkan
Hukum Taurat. Jika kita benar-benar
percaya bahawa Tuhan ialah Bapa kita
dan bahawa Yesus memikul salib untuk
dosa-dosa kita, seseorang yang dahulunya
melakukan kejahatan akan mempraktikkan
kebaikan, dan seseorang yang dahulunya
melampiaskan kemarahan akan berubah
menjadi orang yang lemah lembut, menjadi
orang yang benar dan kudus dengan
menyingkirkan bukan sahaja tindakan
berdosa malah sifat berdosa hati itu sendiri.

Hal ini menjadi mungkin bukan oleh
kekuatan manusia, tetapi oleh jasa darah
Yesus Kristus yang berharga dan kuasa
Roh Kudus. Setiap kali seseorang menerima
Tuhan Yesus dengan iman dan berusaha
menyingkirkan dosa, kuasa Roh Kudus
datang ke atas mereka, membolehkan mereka
menanggalkan bahkan sifat berdosa hati dan
secara beransur-ansur berubah menjadi hati
yang bersih seperti Tuhan Yesus.

(Akan bersambung dalam keluaran seterusnya)

